
GOUVÈNÈ CUOMO SWETE 450 SÒLDA GAD NASYONAL NEW YORK LA POU YO TOUNEN LAKAY YO 

ANBYEN PANDAN Y AP PREPARE POU YO DEPWAYE NAN PEYI KOWET 

Sòlda pral fè seremoni mobilizasyon nan jou samdi ak dimanch kap 7 ak 8 septanm. 

 

Gouvènè Andrew M. Cuomo te anonse jodi a depwaman 450 sòlda Gad Nasyonal New York la nan peyi 

Kowet. Sòlda yo pral depwaye nan peyi Kowet nan fen otòn sa pou al pote sipò avyasyon nan elikoptè 

pou fòs militè ameriken ki baze nan peyi sa apre yon pwosesis antrenman apre mobilizasyon nan Fort 

Hood, Texas. Anpil nan militè yo kap prepare yo pou depwaman te ede vwazen yo retabli apre Sipè 

Ouragan Sandy.  

 

“Sòlda Sitwayen sa yo te la pou ede san konte Nouyòkè ki te gen pwoblèm pandan Sipè Ouragan Sandy 

epi jounen jodi a yo pare pou ede peyi yo aletranje,” te deklare Gouvènè Cuomo. “Nou voye remèsiman 

nou, priyè nou ak meyè swè nou pou gason ak fanm vanyan sa yo kap sèvi peyi nou an, eta nou an ak 

sitwayen li yo pou yo tounen vin jwenn nou anbyen.” 

 

Seremoni Latham lan 

 

180 Sòlda ki baze nan Latham yo pral fè seremoni mobilizasyon yo a 10:30 samdi maten nan Shaker High 

School nan Watervliet. 

 

Sòlda yo fè pati 42yèm Brigad Avyasyon Konba; yon inite katye jeneral ki baze nan Ayewopò 

Entènasyonal Albany an nan Latham, ak Konpayi A, 3yèm Batayon 142yèm Rejiman Avyasyon ki pilote 

elikoptè UH-60 Blackhawk nan Ayewopò Entènasyonal Albany. 

 

Seremoni Patchogue lan 

 

Yon seremoni apa pou 175 Sòlda ki afekte nan Konpayi B ak C nan 642yèm Batayon Sipò Aviyasyon pral 

fèt tou a 10 a.m. samdi maten nan St. Joseph’s College, Patchogue. 

 

Seremoni Jamestown lan 

 



 

Haitian Creole 

Konpayi A 642yèm Batayon Sipò Avyasyon pral fè yon seremoni adye pou 50 Sòlda nan Southwestern 

Central High School nan Jamestown a 10 a.m. samdi tou. 

 

Sòlda 642yèm Batayon Sipò Avyasyon fè antretyen avyasyon ak sipò lojistik pou inite elikoptè militè. 

 

Seremoni Rochester a 

 

Pou fini, Konpayi Katye Jeneral 642yèm Batayon Sipò Aviyasyon an pral fè yon seremoni mobilizasyon 

dimanch maten pou 100 Sòlda nan enstalasyon ayewonotik Gad Nasyonal Rochester a nan Ayewopò 

Entènasyonal Rochester a 10 a.m. 

 

 

 

Tout inite sa yo, ak tou inite ki pa nan New York, pral tonbe anba kòmannman Kolonèl Albert Ricci, 

kòmandan 42yèm Brigad Avyasyon Konba a lè yo depwaye nan peyi Kowet. 

 

42yèm Brigad Avyasyon Konba a pral pran kòmannman 400 Sòlda 4yèm Batayon 227yèm Rejiman 

Avyasyon Lame a, yon Batayon Konba ak Rekonesans ki baze nan Fort Hood  kap pilote elikoptè konba 

AH-64 D Apache "Longbow" a. Brigad la pral gen ladann tou 400 twoup 3yèm Batayon 238yèm Batayon 

Avyasyon Sipò Jeneral ki se yon inite avyasyon Gad Nasyonal Michigan lan ki gen ladann kèk eleman ki 

soti nan Gad Nasyonal Delaware la. 

 

Yon Batayon Avyasyon Sipò Jeneral gen ladann elikoptè UH-60 ki konfigire kòm Anbilans Ayeryen pou 

evakyasyon medikal, UH-60 ki itilize nan wòl kòmannman ak kontwòl pou deplase pèsonèl enpòtan nan 

tout peyi a, epi elikoptè pwa lou CH-47 ki ka deplase jiska 30 twoup ak gwo kantite kago. 

 

Twa eleman Gad Nasyonal New York yo pral mobilize pou sèvis federal nan peryòd diferan pandan mwa 

septanm lan pou yo ka kenbe mobilizasyon seremoni yo nan kòmansman mwa a. 

 

Sòlda yo pral sou sèvis aktif federal pandan 12 mwa epi pral pase nèf mwa nan peyi Kowet. 

 

Jounalis ki enterese nan kouvri evenman sa yo dwe kontakte  New York State Division of Military and 

Naval Affairs Public Affairs Office nan 518-786-4581 

